
Bosna i Hercegovina
Federacija Bosna i Hercegovina
Tuzlanski kanton
Grad Živinice
Gradsko vijeće Živinice
Broj : 06-04-      /2023
Dana : 07.6.2023. godine
        Na osnovu člana 24. Statuta Grada Živinice ("Službeni glasnik Grada Živinice" broj
5/19), Gradsko vijeće Živinice na prijedlog Komisije za obilježavanje značajnih datuma,
proslava  i  jubileja  na  području  grada  Živinice,  na  sjednici  održanoj  dana  07.6.2023.
godine donosi 

O D L U K U 
o dodjeli odlikovanja i priznanja grada Živinice

Član 1.
         Za značajan doprinos u razvoju Grada Živinice u raznim oblastima društvenog
života i rada, a u povodu obilježavanja 19. Juna - Grada Živinice dodjeljuje se :
I - Priznanje Grada Živinice "PISMENA POHVALA"
1. Međunarodni aerodrom Tuzla
2. Sabina Kavgić
3. Mahir Abadžić
4. Organizacija boraca Patriotske lige Grada Živinice
5. Centar za djecu sa višestrukim smetnjama “Vrati mi osmijeh” Živinice
6. Halid Goletić
7. Humanitarna organizacija “Živinički hunjer”
II - Priznanje Grada Živinice "PISMENA ZAHVALNICA"
1. KUD “Modrački mornari” Šerići
2. Sandra Musić
3. Rasim Kozarević
4. Pero Jurić
5. Fehim Mujčinović
6. Samir Spahić
7. Fahrudin Puzić
III - Priznanje Grada Živinice "NOVČANA NAGRADA"
1. Izet Milkunić 
2. Hasib Đulović
3. Ismet Korajac
4. Šefik Tursunović
5. Kadro Bedić
6. Jusuf Brčaninović
7. Mustafa Aličić

Član 2.
         Odluka stupa na snagu danom donošenja i objaviti će se u Službenom glasniku
Grada Živinice.                                                                          
                                                 PREDSJEDAVAJUĆI
                                                Gradskog vijeća Živinice
                                                   mr.sc. Nail Jusić



Bosna i Hercegovina
Federacija Bosna i Hercegovina
Tuzlanski kanton
Grad Živinice
Gradsko vijeće Živinice
Broj : 06-04-      /2023
Dana : 07.6.2023. godine

        Na osnovu člana 24. Statuta Grada Živinice ("Službeni glasnik Grada Živinice" broj
5/19), Gradsko vijeće Živinice na prijedlog Komisije za obilježavanje značajnih datuma,
proslava  i  jubileja  na  području  Grada Živinice,  na  sjednici  održanoj  dana  07.6.2023.
godine donosi 
                                                                      

O D L U K U 
o dodjeli odlikovanja i priznanja grada Živinice

"SPOMEN PLAKETA GRADA ŽIVINICE"
(ZLATNA, SREBRNA I BRONZANA)

                                                                        Član 1.
         Za naročit doprinos u borbi za slobodu BiH, očuvanje demokratije, zaštite osnovnih
prava  i  sloboda  čovjeka, razvitka  privrede, obrazovanja  i  odgoja, nauke,  umjetnosti,
sporta  i  drugim  oblastima  života  i  rada  na  području  grada  Živinice, a  u  povodu
obilježavanja 19. juna- Dan Grada Živinice, najviše priznanje Grada Živinice "Spomen
plaketa Grada Živinice (zlatna, srebrna i bronzana) dodjeljuje se :

I - Spomen plaketa Grada Živinice - bronzana
1.  Jakub Butković
2.  Ramiz Mustafić
3.  Aldin Zenunović
4.  JU Osnovna škola “Višća”
II - Spomen plaketa Grada Živinice – srebrna
1.  Elvedin Dino Muminović
2.  prof. dr. Halid Bulić
3.  Nusret Mamić
III - Spomen plaketa Grada Živinice - zlatna
1.  JU MSŠ Živinice
2.  Enver Muratović
3.  JU BKC Živinice

                                                                        Član 2.
         Odluka stupa na snagu danom donošenja i objaviti će se u Službenom glasniku
Grada Živinice.
                                               PREDSJEDAVAJUĆI
                                              Gradskog vijeća Živinice
                                            
                                                 mr.sc. Nail Jusić 
Bosna i Hercegovina
Federacija Bosna i Hercegovina



Tuzlanski kanton
Grad Živinice
Gradsko vijeće Živinice
Broj : 06-04-      /2023
Dana : 07.6.2023. godine

         Na osnovu člana 24. Statuta Grada Živinice ("Službeni glasnik Grada Živinice" broj
5/19), Gradsko vijeće Živinice na prijedlog Komisije za obilježavanje značajnih datuma,
proslava i  jubileja  na području grada Živinice,  na  sjednici  održanoj  dana  07.6.2023.
godine donosi 
                            
                                          

O D L U K U 
o proglašavanju dobitnika priznanja

"POČASNI GRAĐANIN GRADA ŽIVINICE"

                                                                        Član 1.

         U povodu obilježavanja 19. juna – Dan Grada Živinice, Gradsko vijeće Živinice
donosi Odluku o proglašavanju dobitnika priznanja "Počasni građanina Grada Živinice"

        Šekib Avdagić

                                                                       Član 2.

         Odluka stupa na snagu danom donošenja, a objaviti će se u "Službenom glasniku
Grada Živinice".

                                                 PREDSJEDAVAJUĆI 
                                                Gradskog vijeća Živinice 

                                                   mr.sc. Nail  Jusić

I - Priznanje Grada Živinice "PISMENA POHVALA"
1. Međunarodni aerodrom Tuzla -  Grad Živinice ima ogroman potencijal  za razvoj
historijskog, vjerskog, ruralnog, planinskog, rekreativnog i sportskog turizma. Razvojem
avionskog saobraćaja, dolazi do značajnog progresa u razvoju privrede i turizma Grada
Živinice. Međunarodni aerodrom Tuzla je u januaru 2023. godine primio više putnika od



tradicionalno prometnije  Ljubljane.  Drugi  po veličini  bosanskohercegovački  aerodrom
ispratio je 58.304 putnika kroz svoja vrata,  zvanični su podaci koje je objavio Ex-Yu
Aviation. Međunarodni aerodrom Tuzla takođe je bio blizu da prestigne Sarajevo tokom
mjeseca  januara,  koji  je  primio  61.068  putnika.  Januar  2023.  godine  označava
najprometniji  početak  godine na Međunarodnom aerodromu Tuzla.  Brojka je  veća za
149,5 posto u odnosu na prošlu godinu i 65,7 posto u odnosu na predpandemijski januar
2020. godine.
2. Sabina Kavgić -  rođena 1985. godine u Tuzli.  Osnovnu i srednju školu Gimnaziju
završila  u  Živinicama a  studij  Žurnalistike  na Filozofskom fakultetu  u  Tuzli  i  stekla
zvanje  diplomirani  žurnalista.  Angažovana na mnogo društveno korisnih projekata  na
kojima je  dala  svoj doprinos od značaja  za širu duruštvenu zajednicu.  Od 15.6.2018.
godine zaposlena na neodređeno vrijeme u JU RTV Živinice na poziciji novinar-spiker.
Od  18.11.2021.  godine  raspoređena,  po  odluci  Upravnog  odbora  na  mjesto  vršioca
dužnosti  direktora  JU  RTV  Živinice,  potom  po  završetku  konkursne  procedure
imanovana  za  direktora  JU  RTV  Živinice  na  mandatni  period  od  4  godine.  Govori
engleski jezik i njemački jezik. Udata, majka dva sina. 
3.  Mahir  Abadžić  -  sin Asmira  i  Jasmine,  rođen 2013.  godine  u  Tuzli,  nastanjen  u
Bašigovcima, Grad Živinice.  Trenutno je četvrti  razred osnovne škole. Član je Karate
kluba  “Konjuh”  Živinice  od  2018.  godine  i  osvajač  nekoliko  značajnih  rezultata  na
kantonalnim,  međunarodnim i  internacionalnim takmičenjima  u  Bosni  i  Hercegovini.
Posebno treba istaći da je ovaj uzorni sportista u martu 2023. godine osvojio treće mjesto
i  bronzanu  medalju  na  prvenstvu  Federacije  Bosne  i  Hercegovine,  dok  je  narednog
mjeseca tj u aprilu osvojio drugo mjesto i srebrnu medalju na državnom prvenstvu Bosne
i Hercegovine. U maju ove godine osvojio je zlatnu medalju na regionalnom prvnstvu u
Gračanici.  Nakon  ovako  dobrih  rezultata  Mahir  je  pozvan  u  reprezentaciju  Bosne  i
Hercegovine. U periodu od 26-28.2023. godine u Crnoj Gori u gradu Baru je održano
Balkansko prvenstvo u karateu za djecu, na kojem su učestvovale selekcije iz 11 država
Balkanskih zemalja sa preko 1400 takmičara. Na ovom Balkanskom prvestvu plasirao se
na  peto  mjesto.  Mahir  je  i  ovaj  put  pokazao svu svoju  borbenost  i  srčanost,  da  ima
potencijala, te da njegovo vrijeme tek dolazi budući da se radi o dječaku desetogodišnjeg
uzrasta. 
4. Organizacija boraca Patriotske lige Grada Živinice - je najstarije udruženje PL na
području  TK,  upisano  u  Registar  udruženja  Ministarstva  pravosuđa  tk  16.02.20104.
godine.  Ovo  udruženje  ima  preko  pet  hiljada  članova  i  jedino  može  učestvovati  u
postupku ostvarivanja prava po osnovu učešća u pripremama za odbranu od agresije na
RBiH.  U  svom  dosadašnjem  radu  ovo  Udruženje  boraca  dalo  je  veliki  doprinos  u
njegovanju  tradicije  OOR-a  i  kulture  sjećanja  kao  i  očuvanju  istine  o  značajnim
događajima i istinskim učesnicima, te dokumentovanju činjenica iz prethodnog vremena.
Pripadnici ovog udruženja učestvovali su u osnivanju Patriotske lige na ovom prostoru i u
svim važnim aktivnostima u organizovanju i pokretanju otpora agresiji  na RBiH. Prvi
poginuli borac, šehid je iz jedinice PL MZ Svojat, Prvog Rejonskog štaba patriotske lige,
a  jedinice  koje  su  otpočele  rat  na  prostoru  Živinica,  zauzele  i  odbranile  Džebarsku
Gradinu u sukobu sa  dijelovima  Šekovačke  Garde  i  Birčanske  brigade,  uglavnom su
formirane u PL sa tek promijenjenim nazivom i komandom na opštinskom nivou. Od
ljudstva  jedinica  Patriotske  lige  prvog  Rejonskog  štaba  formirana  je  prva  živinička
brigada, 116. Muslimanska. Na osnovu uloge u organizaciji i pokretanju otpora, učešću o



Odbrambeno  oslobodilaškom  ratu  i  uloge  Organizacije  boraca  Patriotske  lige  Grada
Živinice  u  aktivnostima  ove  lokalne  zajednice  od  svog  osnivanja  po  do  danas,  ovo
udruženje zaslužuje najveća priznanja Grada Živinica.
5. Centar za djecu sa višestrukim smetnjama “Vrati mi osmijeh” Živinice - osnovan
je 13.01.2006. godine.  Centar  za djecu sa višestrukim smetnjama “Vrati  mi osmijeh”
Živinice je neprofitna organizacija koja trenutno broji 85 korisnika različite starosne dobi
od 5-45 godina. 
Osnovni sadržaj djelatnosti udruženja je:
 Neposredan  rad  sa  djecom  sa  višestrukim  smetnjama  na  stimulaciji  razvoja

kongitivnih,  senzornih,  perceptivnih,  komunikacijskih  i  socijalno-emocijalnih
kapaciteta,

 Psiho-socijalna  podrška  roditeljima  i  edukacija  roditelja  s  ciljem  formiranja
objektivnih  stavova  roditelja  prema  svojoj  djeci  sa  smetnjama  u  razvoju,  kao  i
osposobljavanje roditelja,  kao koterapeuta i njihovo aktivno uključivanje u proces
rehabilitacije,

 Stvaranje preduvjeta  za medicinsku,  odgojno-obrazovnu, profesionalnu i  socijalnu
rehabilitaciju osoba sa smetnjama u razvoju

 Organizovanje  drugih  vidova  psiho-socijalne  podrške  putem  priznatih  svjetskih
metoda radne terapije

 Organizovanje pomoći roditeljima djece ometene u psihofizičkom razvoju u nabavci
hrane, higijenskih paketa i odjeće, ortopedskih i drugih pomagala

 Prikupljanje novčanih sredstava za nabavku lijekova i operativnih zahvata od fizičkih
i pravnih subjekata u zemlji i inostranstvu

 Pomoć  u  rješavanju  medicinskih  problema  na  koje  nailaze  djeca  sa  višestrukim
smetnjama

 Rješavanje socijalnih problema (poboljšanje materijalnog statusa ugroženih članova
udruženja)

 Rješavanje problema edukacije roditelja ili staratelja koji imaju djecu sa višestrukim
smetnjama (izdavanje brošura, knjiga, peridike)

 Saradnja sa ustanovama, organizacijama i udruženjima u zemlji i svijetu (socijalnim,
zdravstvenim, odgojnim i kulturnim) u cilju razmjene iskustava i unapređenje rada

 Uticanje na smanjivanju barijera između ove kategorije djece i omladine i normalno
razvijene  djece,  podsticanjem  pozitivnih  stavova  kod  normalno  razvijenog
stanovništva prema navedenim kategorijama

 Obavljanje i drugih djelatnosti koje u od interesa za udruženje, u skladu sa zakonom.
Centar za djecu sa višestrukim smetnjama “Vrati mi osmijeh” Živinice na osnovu svog
programa rada i realiziranih aktivnosti od dana osnivanja pa do danas je udruženje koje je
dalo značajan doprinos Gradu Živinice, te zaslužuje pismenu pohvalu u povodu 19. Juna -
Dana Grada Živinice.

6. Halid Goletić  sin Omera -  rođen 1971. godine u Đurđeviku, živi  u Bašigovcima.
Oženjen,  otac  dvoje  djece.  Nezaposlen,  na  Birou  za  zapošljavanje  kao  i  supruga.
Pripadnik Patriotske lige, učesnik Armije RBiH od samog početka do 1996. godine. Bio
borac “Živiničkih osa”. Ranjen 10.11.1993. Godine u Varešu. RVI 40%.



7.  Humanitarna  organizacija  “Živinički  hunjer”  -  ova  organizacija  bavi  se
humanitarnim radom već 2,5 godine. Do sada su na teritoriji grada izgradili 6 stambenih
objekata za smještaj lica sa potrebama, uručili pomoć udruženjima Djeca sa dijabetesom
tip 1” i “Mali svijet”. Vrši stipendiranje 35 učenika, opremanje istih za školsku godinu.
Nabavka  opreme,  plaćanje  prevoza,  odječa,  obuća.  Nabavka  35  kurbana  za  lica  u
potrebama, nabavka krupne i sitne stoke za lica u potrebama a koji su sposobna za rad,
nabavka raznih ortopedskih pomagala, izvršili su plaćanje liječenja za lica u socijalnoj
kategoriji u više stotina hiljada KM, nabavka većeg broja prehrambenih paketa, nabavka
ogreva  i  lijekova,  podjela  bajramskih  paketića,  laptopa,  računara,  mobiela  za  lica  u
potrebi za rad i školovanje i mnogo drugih vidova materijalne pomoći.

II - Priznanje Grada Živinice "PISMENA ZAHVALNICA"

1. KUD “Modrački mornari” Šerići - datira od 1977. Godine a ponovo je registrirano
2008.  Godine  i  nastupa na svim manifestacijama na našim prostorima a i  šire.  KUD
“Modrački  mornari”  je  nevladina  neprofitna  organizacija  koja  okuplja  građane  svih
generacija u 3 folklorne grupe, muzičku sekciju i sekciju rukotvorine “Žene za tradiciju” i
otimaju  od  zaborava  igre,  pjesme,  tradicionalnu  kuhinju,  zanate,  običaje  svih  narode
Bosne  i  Hercegovine.  Predstavljali  su  našu  zemlju  na  internacionalnim festivalima  u
Turskoj,  Makedoniji,  Srbiji,  Hrvatskoj,  Švicarskoj.  Učesnici  na  koncertima  i
internacionalnim festivalima po cijeloj BIH. Učesnici na gastro izložbama i sajmovima,
sajmovima rukotvorina i starih zanata, kao i na gastro festivalima u BIH. Velika im je
čast  bila  predstavljati  svoju zemlju u svojoj  zemlji  na festivalu “Baščaršijske noći” u
Sarajevu. Organizatori su humanitarnih koncerata, bajramskih akademija, međunarodnih
smotri  i  festivala  gdje  su  imali  goste  iz  Hrvatske,  Đvicarske,  Turske,  Makedonije  i
Holandije  te  društava  iz  cijele  Bosne  i  hercegovine.  Pokretali  humanitarne  akcije  za
pomoć  raseljenim  licima  sa  područja  pogođenim  ratnim  dejstvima,  područjima
nastradalim od poplava itd. Gostovali na državnoj televiziji BHT, FTV, HAJAT, OBN,
TVTK, RTV Slon, TV Živinice i još nekoliko medijskih kuća što je od bitnog značaja za
promociju KUD-a, za zajednicu, Grad Živinice i kanton. Realizovali veliki broj projekata
od  Fondacije  tuzlanske  zajednice,  Grad  Živinice,  Mozaik  fondacije,  SHL  fondacije,
federalnog ministarstva za kulturu, bh pošte... Projekte infrastrukture, kulture, tradicije,
ekologije i gastronomije u svojoj zajednici. Učesnici svih Dana dijaspore sa nastupima
KUD-a, kao i tradicionalnom bosanskom kuhinjom na Danima dijaspore i internacionalne
kuhinje koja se tradicionalno održava u našem Gradu. Iz svega navedenog se vidi, da je
KUD  “Modrački  mornari”  pravi  ambasador  kulture,  tradicije  i  umjetnosti  Bosne  i
Hercegovine i da ima veliko iskustvo i puno prijatelja diljem BIH a i šire.
2. Sandra Musić - Po zanimanju diplomirana medicinska sestra- deminer. 
Nakon zavrsetka prve osnovne skole u Živinicama svoje dalje  skolovanje nastavlja  u
Tuzli i dio skolovanja provodi u Americi. 

Cijeli  svoj  život  aktivna  na  brojnim  aktivnostima  u  gradu  Živinicama  ali  i  brojnim
volonterskim udruzenjima kako u BiH tako i van zemlje. 
Posljednjih godina zaposlena u Federalnoj upravi civilne zaštite. 
Pored obavljanja duznosti medicinske podrske demineriskim timovima po odluci vlade
FBiH rasporedjena je u Specijaliziranu jedinicu FUCZ. Brojne obuke, edukacije, seminari



i stručna predavanja rezultirali su prijemom u jedinicu USAR tima ali je i jedina žena u
BiH člana tima za potrage pod vodom. Aktivno se kao predavač i edukator ukljucuje u
broje obuke i stručna predavanja iz oblasti pruzanja prve pomoci, zastite i spasavanja
kako u zemlji tako i van granica BiH. Posebno je ponosna na svoju obuku u Zavodu za
hiperbaričnu medicinu Rijeka koja je rezultirala da prvi put neko iz nase zemlje bude
pozvan kao stručni predavač iz te oblasti gdje se pojavljuje i izlaze rad. 
Pored  svih  poslovnih  obaveza  veliko  zadovoljstvo  i  aktivan  rad  uzima  u  Udruženja
medicinskih sestara i tehničara FBiH te obnasa funkciju predsjednice Upravnog odbora. 
Aktivni  je član i instruktor u ronilačkom klubu "Vidara" sa kojim zastavu svoje zemlje
pronose i na brojnim eko akcijama na jadranskoj obali ali ucestvuju i u brojnim akcijama
potrage za nestalim licima odnosno utopljenicima u našem kantonu ali i  svim drugim
dijelovima nase BiH. 
Aktivni je član Interventne sluzbe spašavanja Živinice ali i ljubitelj ATV vozila te česta
medicinska podrska ATV klubu Konjuh. 
Veliki zaljubljenik u muziku i horsko pjevanje. 
U svom radu posebno je ponosna na zadnju misiju koju su obavljali u Republici Turskoj.
Prvi  put  BiH  bila  je  ravnopravna  članica  spasilačkih  timova  Evropskog  mehanizma
zastite i spasavanja. Ponosna sto je bila jedna od prvih žena koja je sa ponosom nosila grb
BiH i pokazala da ova zemlja ima ljude, ima snagu, ima volju i znanje i da mozemo stati
u rang sa veliki evropskim zemljama. 
Sa ponosom uvijek naglasava da je živiničanka. 
Dobitnica je brojnih priznanja od kojih bi istakla zlatnu plaketu grada Sarajeva, plaketu
vlade FBiH. Na festivalu Savremene žene proglasena je za "super ženu" 2023 godine. 
Od svih brojnih pohvala od zvaničnika BiH, kantona i grada ipak bi ona naglasila jednu
pohvalu  :  "pohvalu  svojih  sugradjana  i  prijatelja  koji  su  putem  humanitaraca  grupe
"Živinicki  Hunjer"  pruzali  mi  podrsku  u  proteklom  volonterskom  radu  ali  i  u  toku
boravka na misiji u Turskoj. Pohvala i podrska mojih živiničana su meni vjetar u ledja i
podstrek za dalje i bolje. 

3.  Rasim  Kozarević  sin  Šemse  - rođen  19.08.1966  godine  u  Zelenici.  Penzioner,
nastanjen u MZ Rudar. Pripadnik Armije RBIH od početka agresije i pripadnik patriotske
lige. Tokom odbrane od agresije bio pripradnik 116. Brigade.  U akciji  na koti  Greda
marta 1993. godine ranjavan u desnu nogu. Trenutno je član savjeta MZ Rudar gdje se
ističe kao aktivista u izgradnji infrastrukturalnih  i drugih projekata koji su od koristi za
mještane pomenute MZ.
4. Pero Jurić - rođen 1953. godine. Penzioner, nastanjen na Karauli. Pripadnik Patriotske
lige i Armije RBiH od početka agresije, uključen u organizaciju otpora od prvog dana do
demobilizacije  1996.  godine.  Tokom odbrane od agresije,  bio  pripadnik  210.  Viteške
oslobodilačke brigade Nesib Malkić, Živinički bataljon, a tokom borbenih djelovanja na
Brčanskom ratištu uništio agresorski tenk. 

5. Fehim Mujčinović - rođen 1961. godine u Tupkoviću. Oženjen je i otac dvoje djece.
Učesnik odbrambeno-oslobodilačkog rata od početka do kraja. Nastanjen je u Tupkoviću,
penzioner. Aktivan je član svoje lokalne zajednice duži niz godina. Bio je član brojnih



građevinskih odbora od puteva do javne rasvjete. Oko 12 godina aktivni je predsjednik
vodovodnog  udruženja  “Vrelo-Kip-Suljaga”  MZ  Tupković,  gdje  se  uspio  izboriti  za
uredno vodosnadbijevanje preko 130 domaćinstava pomenutog udruženja. Takođe veliki
je humanista. Prije par godina direktno je učestvovao u izgradnji kuće demobilisanom
borcu Hasanu Salihoviću kao inicijator akcije. Uzoran je komšija i domaćin.
6. Samir Spahić-  profesor u JU Mješovita srednja škola Živinice. Rođen 1975 godine.
Osnovnu školu  završio  u Gornjim Živinicama,  a  srednju  u Živinicama.  Po završetku
srednje  škole  pristupio  je  Armiji  RBiH.  Pripadnik  Prve  inžinjerijske  brigade  Drugog
korpusa Armije RBiH i ostao do završetka rata. 2000. godine se zaposlio u doo “Konjuh”
Živinice  gdje  je  usavršavao  svoje  znanje  modelara  stolica,  kao  i  VKV  majstora
programera CNC mašinama. U JU Mješovita srednja škola Živinice radi od 2019. godine.
7. Fahrudin Puzić - 

III - Priznanje Grada Živinice "NOVČANA NAGRADA"

1.  Izet  Milkunić  sin  Alje  -  rođen 25.05.1962.godine  u  Lukavcu.  Ratni  vojni  invalid
( 60% ), nastanjen u MZ Gornje Živinice. Pripadnik Armije RBIH od početka agresije.
Tokom odbrane od agresije bio pripradnik 210.Viteške brigade Nesib Malkić, Živinički
bataljon. U akciji u Kladnju, mjesto Aspiljske stijene 12.05.1994.godine ranjen u desnu
nogu i ostaje bez desnog stopala. Ističe se kao aktivista u MZ Gornje Živinice. Oženjen,
otac četvoro djece.
2. Hasib Đulović sin Agana - iz Suhe.  Ranjavan i slabo situiran. Rođen je 15.4.1972.
godine. Bio borac Živiničkih osa. 
3.  Ismet  Korajac  -  rođen  1991.  godine  u  Tuzli.  Nastanjen  u  Repuhu,  trenutno
nezaposlen. Aktivni je član Savjeta MZ Tupković već duži niz godina. Član komisije za
mjesne  zajednice.  Dao  je  nemjerljiv  doprinos  urazvoju  svoje  lokalne  zajednice  kroz
društveni  aktivizam  i  omladinski  volonterizam.  Učestvovao  u  realizaciji  brojnih
infrastrukturnih projekata, humanitarnih akcija, sportskih i vjerskih događaja, edukativnih
radionica  iz  raznih  naučnih  sfera,  kao  i  drugih  razvojnih  projekata  koji  su  uveliko
doprinijeli poboljšanju kvaliteta življenja u lokalnoj zajednici. Altruista i volonter, jedan
od inicijatora osnivanja neformalnog Omladinskog udruženja džemata Tupković. Kroz
svoj  društveni  angažman  je  inicirao  realizaciju  brojnih  infrastrukturnih  projekata,  na
stotine projekata putne infrastrukture. Član komisije i Savjeta mladih. Imao je uspješnu
saradnju  i  sa  Fondaciom Tuzlanske  zajednice  -  Omladinska  banka  Živinice.  Takođe,
nemjerljiv  doprinos  dao  je  i  realizaciji  projekata  ulične  rasvjete  gdje  je  bio  direktno
uključen u građevinske odbore za prikupljanje sredstava.  Inicirao je i akciju izgradnje
autobuskog stajališta, dječije igraone, sportskog poligona, mekteba. Aktivno učestvovao i
u  akciji  kupovine  nekoliko  kuća  socijalno  ugroženim  građanima  i  demobilisanim
borcima.  Takođe,  tu  su  i  brojni  drugi  infrastrukturni  projekti  manje  finansijske
konstrukcije.  Isto tako, pisao je članke za brojne ugledne portale i medije.  Nemjerljiv
doprinos  dao  je  i  na  sportskom planu,  organizacijom  memorijalnih,  malonogometnih
turnira.

4. Šefik Tursunović - rođen 1963. godine u Kuljanu. Osnovnu školu završio u Kuljanu i
Gračanici,  Gimnaziju  u  Živinicama,  Pedagošku  akademiju  u  Tuzli  smjer  tehničko



obrazovanje  i  vaspitanje.  Šefik  Tursunović  je  kao  nastavnik  osvojio  mnogobrojne
nagrade,  dobitnik  je  mnogih  priznanja  i  nagrada  za  svoj  rad.  Njegovi  učenici  su bili
prvaci općine, kantona i države. Zajedno sa svojim nastavnikom osvojili su veliki broj
nagrada.  Nastavnik  šefik  Tursunović  navodi  da  je  u  karijeri  osvojio  sve  što  jedan
nastavnik može osvojiti i da je sigurno jedan od natrofejnijih nastavnika Grada Živinice.
5. Kadro Bedić - rođen 1968. godine u Kuljanu. Oženjen, otac četvoro djece, nastanjen u
Kuljanu, Naseoci. Pripadnik Armije RBiH od početka agresije, uključen u organizaciju
otpora od prvog dana do demobilizacije 1996. godine. Nezaposlen. Stambeno pitanje nije
riješeno,  narušenog  zdravlja,  bez  ikakvih  stalnih  primanja.  U  Armiji  RBIH  tokom
agresije na našu zemlju bio angažovan zajedno sa ocem i još dva brata. Do sada nije
dobijao kredite za demobilisane borce, niti bilo kakvu materijalnu pomoć, kao ni nagrade
i pohvale.
6. Jusuf Brčaninović - rođen 1962. godine u Živinicama. Dugogodišnji aktivista u MZ
Litve.  Bivši  uposlenik  hotela  “Konjuh”  i  njegov  sindikalni  povjerenik  do  okončanja
stečaja.  Pripadnik patriotske lige i Armije RBiH u jedinici “Živiničke ose”, porodičan
čovjek, penzioner.
7. Mustafa Aličić- rođen 1959. godine. Po zanimanju mašinski tehničar, svoj radni vijek
proveo je u rudniku PK Dubrave i PK Šikulje kao mašinski poslovođa smjene. Učesnik je
Patriotsk elige od 18.9.1991. do 08.4.1992. kao i učesnik Armije BiH od 16.4.1992 do
31.5.1993. godine. Penzioner već 6 godina i aktivni član Udruženja građana vodovod
Krgušnica, Donji Bučik, MZ Šerići gdje uspješno funkciju predsjednika obavlja zadnje 3
godine. Sretno oženjen i otac dvoje djece.

I - Spomen plaketa Grada Živinice - bronzana

1.  Jakub Butković sin Muhameda -  rođen 1979. godine u Tuzli.  Direktor ureda za



harmonizaciju i koordinaciju sistema plaćanja u poljoprivredi, ishrani i ruralnom razvoju
Bosne i Hercegovine. 2006. godine diplomirao na Poljoprivredno prehrambeni fakultet
Univerziteta u Sarajevu, sa stečenim zvanjem diplomirani inženjer poljoprivrede. Takođe
na  Poljoprivrednom  fakultetu  Univerziteta  u  Sarajevu  stiče  zvanje  magistar
Agroekonomije.  Ima  preko  trinaest  godina  profesionalnog  iskustva  u  području
poljoprivrede i ruralnog razvoja i državne uprave. Profesionalno iskustvo je uglavnom iz
područja poljoprivredne politike, analize i praćenja poljoprivredne i ruralne politike, EU
integracija, pregovaranja i analize trgovinskih sporazuma - oblast poljoprivrede. Takođe
ima  iskustva  u  izgradnji  i  jačanju  institucijalnih  kapaciteta,  programiranju,
implementaciju EU projekata, obuci različitih ciljnih grupa/državni službenici državnog i
lokalnog  nivoa,  poslodavaca,  poljoprivredni  proizvođači  i  ruralne  zajednice.  Dobitnik
Cochran stipendija Program 2017. Bio je aktivni učesnik pregovora za članstvo Bosne i
Hercegovine u Svjetsku trgovinsku organizaciju - poglavlje poljoprivreda.
2.  Ramiz Mustafić - rođen 1964. godine u Svojatu. Radio kao policajac - istražitelj u PU
Živinice kada i penzionisan. U dosadašnjem životu i radu je dao značajan doprinos u prije
i poslijeratnom društveno-političkom radu, gdje naš grad predstavlja u najboljem obliku
što je i javno dokazano u nekoliko navrata gdje između ostalog navodimo dva:
- 19.9.2021. godine je izlobirao da se u Živinicama obilježi  značajan datum na nivou
FBiH gdje je učešće uzelo preko 300 učesnika svih sfera života iz cijele države,
22.5.2023. godine je izlobirao da se u Živinicama obilježi značajan datum na nivo TK
gdje je učešće uzelo preko 400 učesnika iz Kantona i cijele FBiH, gdje su u oba slučaja
gosti  kao  i  domaće  stanovništvo  bili  oduševljeni  kako  organizacijom  tako  i
gostoprimstvom grada Živinice. Energično se bori kada su u pitanju i događaji koje se
organizuju od strane gradske uprave i drugih organizacija. Društveno-političku aktivnost
je takođe ispoljavao u dosadašnjem životu i radu: imao je mandat odbornika-vijećnika u
Skupštini  opštine-Općinskom vijeću  Živinice  u  periodu decembar  1990-februar  1997.
godine. 2011. godine. Dobitnik je Spomen plakete općine Živinice - bronzana. Dobitnik
je  i  drugih  priznanja  a  takođe značajan  doprinos  je  dao i  u  odrbani  zemlje.  Posebne
zasluge mu pripadaju u organizaciji  priprema za odbranu zemlje.  Odmah po izbijanju
sukoba u R. Hrvatskoj intezivno radi na obuci i pripremanju ljudstva na otporu agresoru.
Kao pripadnik MUP-a sudjelovao u odbrani BiH od 18.9.1991. do 23.12.1995. godine
gdje učestvuje u borbama širom RBiH, i tom prilikom ispoljava zavidan nivo hrabrosti i
snalažljivosti.
3.   Aldin  Zenunović  -  rođen  1987.  godine  u  Tuzli,  nastanjen  u  Starom Đurđeviku.
Oženjen, otac dvoje djece. Kao poslodavac uspješno vodi 2 firme i aktivno učestvuje u
radu kluba NK “Omladinac”. Član Savjeta mjesne zajednice Stari Đurđevik.
4.  JU Osnovna škola “Višća” - objekat škole u Višći Donjoj završen je 1946. godine, a
rad  u  novoizgrađenom objektu  počeo  je  1947.  godine  i  nastava  je  izvođena  samo u
razrednoj  nastavi.  Učenici  koji  su  nastavljali  obrazovanje  nastavu  su  pohađali  u
Živinicama ili Đurđeviku. Dogradnjom i proširenjem objekta od 1968. Godine, nastavu je
moguće pohađati do osmog razreda i tada je bilo upisano 903 učenika. U međuvremenu
je Osnovna škola Gornja Višća koja je egzistirala kao zasebna škola postala podrzučna
škola  u  Višći  Donjoj.   Misija:  škola  nastoji  da  kod svakog pojedinca  razvije  osječaj
pripadnosti zajednici, da njeguje sve vrste različitosti kroz praksu i djelovanje pretvaramo
u bogastvo zajednice,  korist,  osjećaj  zavičajnosti  i  pripadnosti  ne samo kulturi  nego i
svim pozitivnim civilizacijskim tokovima čovječanstva. Posebna briga je podmlađivanje



nastavnog kadra, nejgova stručna obuka i razvoj dobrih mešuljudskih odnosa, škola je
svakodnevno otvorena za sve vidove saradnje sa roditeljima učenika i širom lokalnom
zajenicom,  za  sve  vrste  obrazovnih  i  kulturnih  usluga,  za  razne  vidove  slobodnih  i
vannastavnih  aktivnosti,  za  izradu razvojnih  projakta  koji  su zajednički  interes  škole,
učenika,  roditelja  i  lokalne  zajednice.  Osnovni  cilj  škole  svakako  i  jeste  odgoj  i
obrazovanje djece u dobi od 1-9 razreda.

II - Spomen plaketa Grada Živinice – srebrna

1.  Elvedin  Dino  Muminović  -  profesor  muzike,  završio  Muzičku  akademiju  2001.
godine  u  Sarajevu.  Nakon  dvadeset  godina  nepostojanja  Gradskog  mješovitog  hora
Živinice pokrenuo je rad istog 2010. godine. Dvije i pol godine vodio je hor bez marke
ulaganja gradske uprave i nakon takvog odnosa prema horu, koji je imao veoma dobru
reputaciju kod horskih znalaca tog vremena, isti je prepustio daljem rukovođenju kolegi
Mensuru Glaviću. Za godinu dana rada hor je odveo na Međunarodno horsko takmičenje
u Bijeljinu i osvojio drugu nagradu. Hor i danas radi pod vodstvom kolege Seada. 2020.
godine  pokrenuo  je  udruženje  MOC  Magnifico.  Do  danas  je  nastupio  sa  vokalnim
ansamblima na sljedećim međunarodnim horskim šampionatima:
- Međunarodni horski šampionat “Lege Artis 2021. Tuzla” - II nagrada
- Međunarodno horsko takmičenje “Majski cvijet Bijeljina 2022” - I nagrada
- Međunarodno horsko takmičenje u Herceg Novom 2022 - II nagrada
-  Međunarodno  horsko  takmičenje  “Majski  cvijet  Bijeljina  2023  -  I  nagrada,  od  10
ansabala drugo plasirano zlato.
Važno je napomenuti da je jedini ansambl sa područja Grada Živinice koji uzima učešće
na Međunarodnim horskim festivalima.
Zadnji  i  najveći  uspjeh  je  u  pokretanje  TAMBURAŠKOG  ANSAMBLA  nakon  45
godina pauze. Važnost ovog projekta je od tolikog značaja za naš kanton i državu samim
tim što je jedan od 4 tamburaška ansambla u Bosni i Hercegovini. Okupiti ljude oko sebe,
te iznaći finansije za kupovinu prvih instrumenata koji su poprilično skupi bio je veliki
izazov. Pri udruženju je pokrenuo i škole saxofona/klarineta sa ciljem da se očuvaju bar
dva instrumenta  koja bi  sutra  bila  neka osnova za očuvanje Limene glazbe  koja ima
trdiciju  od 70 godina.  Nastupi  i  predstavljanja  našeg Grada i  udruženja su česta.-  na
ljetnoj sceni BKC-a Živinice je organizovao tri kulturna događaja u 2022. godini: koncert
MOC Magnifico, Omaž morskom vuku i Sevdah sa Elvisom i Aleksandrom Lizdek.

2.  Prof. dr. Halid Bulić - rođen je 1985. godine u tuzli. Studirao je bosanski, hrvatski i
srpski  jezik  i  književnosti  naroda  Bosne  i  Hercegovine  na  Filozofskom  fakultetu  u
Sarajevu i diplomirao 2008. godine.  Na istom je fakultetu magistrirao 2010. godine i
doktorirao 2013. godine. Od 2009. do 2013. godine bio asistent na odsjeku za bosanski
jezik i književnost Filozofskog fakulteta u Tuzli, a od 2013. godine radi kao profesor na
Odsjeku za bosanski, hrvatski i srpski jezik Filozofskog fakulteta Univerziteta u Sarajevu.
Držao je predavanja na više evropskih univerziteta (Berlin, Poznanj, Budimpešta, Graz,
Regensburg, Klagenfurt).
Veoma  je  posvećen  osnaživanju  međunarodne  akademske  saradnje,  popularizacije
bosanskog jezika i lingvistike, naročito među mladima, te produkciji temeljnih resursa za
razvoj  lingvističke  bosnistike,  urednik  novog Bosanskog pravopisa  -  prvog pravopisa



bosanskog jezika  s  akcentiranim rječnikom od 50.000 riječi.  Rukovodio  je  autorskim
timom koji je ove godine završio  Sarajevski korpus SMS poruka na bosanskom jeziku.
Sudjelovao je na mnogim međunarodnim naučnim skupovima.
Predsjednik je Instituta za bosanski jezik i književnost u Tuzli te urednik magazina za
jezik i književnost  Lingvazin.  Bio je pokretač i urednik i naučnog časopisa za jezik i
književnost Bosnistika plus. 
Član  je  međunarodnih  naučnih  lingvističkih  udruženja  Slavic  Linguistic  Society  i
Societas  Linguistica  Europaea  te  dopisni  član  Bosanskohercegovačko-američke
akademije  nauka  i  umjetnosti  (BHAAAS).  Član  je  Centra  za  demografsku  genetiku
Akademije nauka i umjetnosti Bosne i Hercegovine.
Objavio je naučne knjige Iz morfologije i sintakse savremenog bosanskog jezika, Teme iz
lingvističke  bosnistike,  Pragmatički  aspekti  romana  Ponornica  Skendera  Kulenovića,
Pragmatika (u kaoautorstvu sa Sabinom Bakšić),  Nove teme iz lingvističke bosnistike,
Veznici  u  savremenom  bosanskom  jeziku,  knjigu  poezije  Televizionar te  preko
sedamdeset naučnih i stručnih radova.
Za knjigu Teme iz lingvističke bosnistike dobio je 2017. godine nagradu Hasan Kaimija, a
za knjigu Pragmatika nagradu za najbolji univerzitetski udžbenik na Sarajevskom sajmu
knjiga  2019.  godine.  Knjizi  Veznici  u  savremenom  bosanskom  jeziku  dodijeljena  je
nagrada za nauku na Sarajevskom sajmu knjiga 2021. godine. Dobitnik je nagrade za
rezultate  naučnog  rada  Univerziteta  u  Sarajevu  za  2021.  godine.  Takođe  je  dobitnik
Plakete Filozofskog fakulteta za izvanredne rezultate postignute tokom studija.
Piše  poeziju  i  prozu.  Za  književni  rad  dobio  je  više  bosanskohercegovačkih  i
međunarodnih nagrada. Poezija mu je prevođena na engleski, italijanski i poljski jezik te
uvrštena u nekoliko međunarodnih antologija poezije.
3.  Nusret Mamić - rođen 1961. godine u Đurđeviku Starom gdje i danas živi. Oženjen,
sa suprugom Admirom imaju dva sina i petero unučadi. Društveno-političkim radom bavi
se  od  svoje  15.  godine  života.  Aktivan  je  učesnik  gotovo  svih  akcija  na  izgradnji
infrastrukturnih  objekata  u  Đurđeviku  Starom.  Pripadnik  Patriotske  lige.  Vijećnik  u
Općinskom-Gradskom vijeću u tri mandata. Osnivač firme Mamić. Trenutno penzioner i
još uvijek aktivan u društveno političkom radu. 
Novčani dio nagrade odriče se u ime Centar za djecu sa višestrukim smetnjama “Vrati mi
osmijeh” Živinice.

III - Spomen plaketa Grada Živinice - zlatna

1.  JU MSŠ Živinice -  za nesebičan doprinos u obrazovanju i promociji obrazovanja i
Grada Živinice. 
Srednjoškolski  centar  osnovan  1974.  godine  Odlukom  Skupštine  Opštine  Živinice.
Kamen temeljac  za  za  novu zgradu srednjoškolskog centra  položen je  oktobra  1976.
godine, a godinu dana kasnije novosagrađeni objekat bio otvoren.
Vizija škole je da ona bude prepoznatljiva po kvalitetu i rezultatima odgojno-obrazovnog
rada,  na  čemu  zajedno  rade  uposlenici  škole,  učenici,  roditelji  i  lokalna  zajednica.
Kvalitet  se  ostvaruje  kroz  nastavu  koju  izvode  nastavnici  uz  korištenje  savremenih
nastavnih sredstava i učila, tako da se učenici obrazuju u skladu sa potrebama tržišta rada,
uz potpunu saradnju sa privrednim subjektima i pripremljeni su za nastavak školovanja
na visokoškolskim ustanovama. Cilj je razvijati školu kroz novu organizaciju i opremanje



prostora  za  nastavu i  vannastavne aktivnosti,  usavršavanje  i  uvođenje  novih  zvanja  i
zanimanja u saradnji sa lokalnom zajednicom i privrednicima, omogućiti upis i kvalitetno
obrazovanje što većeg broja učenika.
Misija škole je omogućiti svim učenicima da završe srednjoškolsko obrazovanje, pored
obrazovne veoma je važna odgojna komponenta, što će omogućiti zaposlenje, nastavak
obrazovanja ili prekvalifikaciju.
U školskoj  2022/2023  godini  JU  Mješovita  srednja  škola  Živinice  pohađa  oko  1200
učenika, raspoređenih u 50 odjeljenja.

2.  Enver Muratović - rođen 20. Novembra 1957. godine u Bašigovcima. Osnovnu školu
završio 1972. godine u Đurđeviku. Srednju školu “Gimnazija” završio 1976. godine u
Živinicama,  ekonomski  fakultet  u  Sarajevu  završio  1980.  godine  i  stekao  zvanje
diplomirani ekonomista. 
1988. godine postavljen za jednog od izvršnih direktora u firmi “Poljoexport” Sarajevo.
U junu  1992.  godine  raspoređen  -  mobilisan  u  Ministarstvo  trgovine  i  snadbijevanja
Republike  Bosne i  Hercegovine.  U okviru  poslova  snadbijevanja  stanovništva  RBiH,
Armije RBiH i MUP-a RBiH u 1993. i 1994. godine gdje je dva puta posjetio Okrug
Tuzla, Drugi korpus Armije RBiH i Opštinu Živinice.
Od  sredine  1994.  godine  (nakon  potpisivanja  Vašingtonskog  sporazuma  i  formiranja
Federacije BiH), rspoređen u Ministarstvo trgovine Republike/Federacije BiH.
Nakon završetka  rata  1996.  godine,  formirana  je  prelazna  Vlada BiH i  uspostavljeno
Ministarstvo vanjske trgovine i međunarodnih komunikacija gdje je postavljen za šefa
Odjeljenja za vanjskotrgovinsku politiku.
Posebno  treba  istaći  angažman  za  obezbjeđenje  što  većih  sredstava  za  potrebe
rekonstrukcije  i  obnove  saobraćajne  putne  infrastrukture  općine  Živinice,  Lukavac  i
Kalesija u okviru projekta Svjetske banke od 1996. do 2000. godine.
Od 2006.  do 2010.  godine  se  angažovao  za  obezbjeđenje  sredstava  Svjetske  banke i
Evrospske banke za obnovu i razvoj za potrebe prečistača otpadnih voda u Živinicama
kao brzorastućoj sredini, koja je primila veliki broj izbjeglica. Projekat je realizovan u
saradnji sa načelnikom Hasanom Muratovićem.
Značajan doprinos na obezbjeđivanju sredstava Svjetske banke i ostalih donatora - SIDA
za  regionalnu  deponiju  i  izuzetna  saradnja  sa  rahmetli  gradonačelnikom  Samirom
Kamenjakovićem. 
3.  JU BKC Živinice - organizira niz tradicionalnih manifestacija kao što su: festival
umjetnosti  za  djecu,  Teatarska  revija  “Četvrkom  u  pozorište”  Smotra  stvaralaštva,
Bosanski saz, Muzička sehara, Dani Zlatka Jugovića, Mjesec knjige itd. Pored toga, ova
ustanova  omogućava  djeci  da  pohađaju  Školu  glume,  koja  već  u  ponudi  ima  jdnu
predstavu, Školu engleskog jezika i različite radionice iz svih vrsta umjetnosti. Takođe,
BKC  se  bavi  izdavačkom  djeltnošću  i  projekcijama  filmova.  Za  realizaciju  svih
navedenih  projekata  finansijsku  potporu  BKC-u daju  Grad Živinice  i  Gradsko vijeće
Živinice, ali ustanova osigurava sredstva i iz drugih izvora kao što je apliciranje na jevne
pozive za kulturu i izdavaštvu različitih fondacija i institucija.
BKC je  ostvario  saradnju  sa svim javnim ustanovama,  naročito  osnovnim i  srednjim
školama na području Grada, te s udruženjima koja se bave kulturnom djelatnošću.
Zahvaljujući  rukovodstvu  JU  BKC  Živinice,  direktoru  Mevludinu  Ferhatoviću,  ova
ustanova je imala izuzetan uspon i  u realizaciji  kapitalnih projekata.  Neki od njih su:



adaptacija  mokrih  čvorova,  renoviranje  kancelarijskih  prostorija,  nabavka  računara,
printera,  kopir-aparata  i  telekomunikacijske  opreme,  odnosno umrežavanje  računara  i
printera  u  radnom  prostoru,  nabavka  kompletnog  kancelarijskog  namještaja,  nabavka
polica  za  biblioteku  itd.  Izvršena  je  i  nabavka i  ugradnja  opreme za  videonadzor  na
objektu. Jedan od najznačajnijih projekata je utopljavanje zgrade JU BKC Živinice, kako
bi se stvorio ugodniji prostor posjetiocima kao i zaposlenicima ustanove.

"POČASNI GRAĐANIN GRADA ŽIVINICE"

                                                                        
1.   Šekib  Avdagić  -  rođen  1959.  godine  u  Zenici.  Osnovnu  školu  započeo  je  u
njemačkom  gradu  Kelnu  a  nastavio  u  Istanbulu  gdje  je  i  diplomirao  na  programu
specijalizacije poslovne administracije na Univerzitetu Istanbul. Kroz svoju karijeru bio
je na različitim funkcijama Privredne komore Istanbula, a osim toga član je i savjetnik
utjecajnih  institucija,  firmi,  poslovnih  asocijacija,  univerziteta  u  Turskoj  ali  i  šire.  U
novembru 2022. godine Šekib Avdagić ponovo je izabran za predsjednika Istanbulske
trgovinske komore (ITO), Upravnog odbora koji predstavlja više od 700.000 kompanija
iz Istanbula.


